
«Հատուկ նշանակության սննդամթերքի վերաբերյալ դրական մասնագիտական եզրակացություն տրամադրելու կարգը հաստատելու մասին» Հայաստանի Հանրապետության կառավարության որոշման նախագծի կապակցությամբ շահագրգիռ գերատեսչություններից ստացված առարկությունների և առաջարկությունների վերաբերյալ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ գյուղատնտեսւոթյան նախարար 09.10.2012թ.

թիվ ՍԿ/04.2/5243-12

գրություն 
	«Հատուկ նշանակության սննդամթերքի վերաբերյալ մասնագիտական եզրակացություն տրամադրելու կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան: 
	
	

	ՀՀ ԳՆ սննդամթերքի անվտանգության պետական ծառայության պետ

15.10.2012թ.

թիվ 01/13.1/1809-12 գրություն
	1) 5-րդ կետում հստակեցնել նշված չափանիշները և փորձագիտական հետազոտության արդյունքները ներկայացնելու համար հայտատուն պետք է ներկայացնի ներմուծվող սննդամթերքի դեպքում  թե արտադրողի, թե իր կողմից կատարվածի արդյունքները, քանի որ տեղական արտադրության դեպքում պարզ է, որ պետք է ներկայացվեն արտադրողի արդյունքները.

2)  6-րդ կետում հստակեցնել հանձնաժողովը ինչ է անելու և ինչ է իրենից ներկայացնելու այդ կարծիքը, քանի որ ներմուծված սննդամթերքի դեպքում կարգով սահմանված բոլոր փաստաթղթերը սննդամթերք արտադրողի կողմից կամ հայտատուի կողմից ներկայացվելու դեպքում պարզ չէ, թե հանձնաժողովի աշխատանքը  ինչումն է կայանալու, որը ենթադրում է նաև կոռուպցիոն ռիսկեր: 

 3)  եթե 8-րդ կետում հայտի ձևը հաստատվում է Նախագծի հավելվածով,  ուստի առաջարկում եմ  եզրակացության և կարծիքի ձևը ևս սահմանել Նախագծով:

4)  եթե 9-րդ կետում խոսքը տեղական արտադրողի մասին է, ապա պետք է հստակ նշել այդ մասին, իսկ «Տեխնիկական Պայմաններից» բացի, հանրապետությունում  սննդամթերք արտադրողները աշխատում են նաև ազգային ստանդարտներով, միջազգային ստանդարտներով, ԳՈՍՏ-երով, իսկ «Սննդամթերքի անվտանգության մասին» ՀՀ օրենքով պահանջվում  է տեխնոլոգիական հրահանգ և բաղադրագիր: Եթե ներմուծվող սննդամթերք է, ապա ինչպես է հնարավոր ներկայացնել դրա «Տեխնիկական Պայմանները», եթե շատ երկրներում, այդ թվում՝ նաև ԵՄ անդամ երկրներում չկա «Տեխնիկական Պայմաններ» հասկացությունը և գործում են ԵՄ և  «Կոդեքս Ալիմենտարիուսի» պահանջները: 

     9-րդ կետի բովանդակությունից ելնելով՝ հարց է առաջանում, թե ինչ գործողություններ է կատարելու ՀՀ առողջապահության նախարարությունը եզրակացությունը տրամադրելիս, բացի այդ, 9-րդ կետի 3-րդ ենթակետում հստակեցնել թե արտադրողի թե հայտատուի կողմից կատարված փորձաքննությունների և կլինիկական ուսումնասիրությունների փաստաթղթերը արդյոք պետք է ներկայացնել, քանի որ, եթե արտադրողի կողմից դրանք չեն ներկայացվել, ապա հայտատուի կողմից այդ աշխատանքների կատարումը պահանջում է մեծ ժամանակ, որի դեպքում չի կարող կարգով ներկայացվող ժամկետում հայտի հարց լուծվել: 

5) 16-րդ կետում պարզաբանման կարիք ունի եզրակացության տրամադրման ժամկետը, քանի որ եթե նույն սննդամթերքն է և ոչինչ չի փոփոխվել, ապա 2 տարին մեկ հայտ նեկայացնելու և եզրակացություն ստանալու հարցը հիմնավորման կարիք ունի:


	1.Առաջարկությունն ընդունվել է:

2. Առաջարկությունն ընդունվել է 

3. Առաջարկությունն ընդունվել է մասնակի:

4.Առաջարկությունն ընդունվել է:

5. Առաջարկությունն ընդունվել է:
	1.Նախագծում կատարվել է փոփոխություն` ընդհանրացվել են ՀՀ ներմուծվող և արտադրվող հատուկ նշանակության սննդամթերքի վերաբերյալ մասնագիտական եզրակացության տրամադրման համար պահանջները: 

2. Նախագծում կատարվել է փոփոխություն` հանձնաժողովին առնչվող 6-րդ և 7-րդ կետերը հանվել են: 
3. Նախագիծը ենթարկվել է փոփոխության, համաձայն որի հատուկ նշանակության սննդամթերքի վերաբերյալ մասնագիտական եզրակացությունը չի տրամադրվելու հանձնաժողովի կողմից տրված կարծիքի հիման վրա, հետևաբար նախագծում կարծիքի ձև սահմանելու անհրաժեշտություն չկա: Ինչ վերաբերում է ներկայացված  նախագծով եզրակացության ձևը սահմանելուն` քանի որ «Սննդամթերքի անվտանգության մասին» ՀՀ օրենքով հատուկ նշանակության սննդամթերքի վերաբերյալ մասնագիտական եզրակացությունը տրամադրվում է առողջապահության ոլորտի պետական կառավարման լիազոր մարմնի կողմից, ապա եզրակացության ձևը նպատակահարմար է սահմանել ՀՀ առողջապահության նախարարի հրամանով: 

4.Նախագծում կատարվել է փոփոխություն` «Տեխնիկական պայմաններ» փաստաթղթի ներկայացումը պահանջվում է միայն տեղական արտադրողից դրա առկայության դեպքում, ինչ վերաբերում է ներմուծվող սննդամթերքի  դեպքում «Տեխնիկական պայմաններ» ներկայացնելու պահանջին, ապա նախագծում այդ պահանջը ի սկզբանե բացակայում էր: 

Նախագծում կատարվել է փոփոխություն` թե ՀՀ ներմուծվող, և թե արտադրվող հատուկ նշանակության սննդամթերքի վերաբերյալ մասնագիտական եզրակացության տրամադրման համար փաստաթղթերի ցանկը ընդհանրացվել է:

5. Նախագծում կատարվել է փոփոխություն` 16-րդ կետը հանվել է:

	ՀՀ էկոնոմիկայի նախարար 12.10.2012թ. 

թիվ 01/17.4/5370-12

գրություն
	1. Հաշվի առնելով այն հանգամանքը, որ «Սննդամթերքի անվտանգության մասին» ՀՀ օրենքում սահմանված չեն վերոգրյալ որոշման նախագծով հաստատված հավելված 1-ի 2-րդ կետում նշված բոլոր`  «արտադրել, մշակել, վերամշակել, փաթեթավորել, մակնշել, ներմուծել, պահպանել, կիրառել» փուլերը, ինչպես նաև միջազգային գործելակերպում ընդունված այն պահանջը, ըստ որի, պետք է կանոնակարգվի արտադրանքի, ադ թվում սննդամթերքի իրացման փուլը (դրա մասին է վկայում ՀՀ էկոնոմիկայի նախարարության` որպես համապատասխանության գնահատման մարմնի կողմից վարվող այն քաղաքակությունը, համաձայն որի տեխնիկական կանոնակարգերով սահմանված դեպքերում համապատասխանութան պարտադիր գնահատման ենթակա արտադրանքը պետք է ուղեկցվի համապատասխանության սերտիֆիկատով կամ համապատասխանության հայտարարագրով միայն իրացման փուլում), ուստի, ելնելով վերոգրյալից, անհրաժեշտ է որոշման նախագծով հաստատված հավելված 1-ի 2-րդ կետում, ինչպես նաև որոշման նախագծով հաստատված ողջ հավելված 1-ում սահմանված բոլոր` «արտադրել, մշակել,  վերամշակել, փաթեթավորել, մակնշել, ներմուծել, պահպանել, կիրառել» բառերը կամ փուլերը հանել և թողնել միայն իրացնել բառը կամ փուլը:

2. Սննդամթերքի անվտանգության մասին» ՀՀ օրենքում սահմանված է միայն դրական մասնագիտական եզրակացության տրամադրման մասին (բացասական մասնագիտական եզրակացության մասին որևէ սահմանում բացակայում է), ինչը նշանակում է, որ հատուկ նշանակության սննդամթերքի վերաբերյալ առողջապահության ոլորտի պետական կառավարման լիազոր մարմնի կողմից ՀՀ կառավարության սահմանած կարգով բացասական եզրակացություն չի կարող տրամադրվել (հանձնաժողովի կողմից պետք է տրամադրվի հատուկ նշանակության սննդամթերքի վերաբերյալ դրական մասնագիտական եզրակացության տրամադրման մերժում), ուստի, ելնելով վերոգրյալից, անհրաժեշտ է խմբագրել որոշման նախագծով հաստատված հավելված 1-ի 3-րդ կետը` փոխարինելով «բացասական մասնագիտական եզրակացություն» արտահայտությունը «դրական մասնագիտական եզրակացության տրամադրման մերժում» արտահայտությամբ (համապատասխանաբար անհրաժեշտ է փոփոխություն կատարել որոշման նախագծով հաստատված հավելված 1-ում հանդիպող մյուս բոլոր կետերում ևս, ինչպես նաև որոշման նախագծով հաստատված հավելված 1-ի III «Հատուկ նշանակության սննդամթերքի վերաբերյալ բացասական մասնագիտական եզրակացություն տրամադրելու հիմքերը» վերնագրում` վերջինս փոխարինելով հետևյալ վերնագրով` «Հատուկ նշանակության սննդամթերքի վերաբերյալ դրական մասնագիտական եզրակացության տրամադրման մերժման հիմքերը):
3. Որոշման նախագծով հաստատված հավելված 1-ի 4-րդ կետի շարադրանքն անհասկանալի է, մասնավորապես, հատուկ նշանակության սննդամթերքի մասնագիտական եզրակացության տրամադրումը չի կատարվում ըստ առանձին արտադրող անհատ ձեռնարկատերերի, ....., ուստի, անհրաժեշտ է տվյալ կետը խմբագրել:

4. Որոշման նախագծով հաստատված հավելված 1-ի 6-րդ կետը խմբագրման/վերաշարադրման կարիք ունի: Մասնավորապես, անհրաժեշտ է հստակեցնել, թե հանձնաժողովը ինչ է տրամադրում` կարծի՞ք, թե մասնագիտական եզրակացություն:
5. Որոշման նախագծով հաստատված հավելված 1-ի 9-րդ կետի 2-րդ, 3-րդ և 4-րդ ենթակետերում նշված «հատուկ նշանակության» բառերը հանել և թողնել միայն «սննդամթերք» բառը, քանի որ «Սննդամթերքի անվտանգության մասին» ՀՀ օրենքում հստակ սահմանված է, որ առողջապահության ոլորտի պետական կառավարման լիազոր մարմնի կողմից ՀՀ կառավարության սահմանած կարգով հատուկ նշանակության սննդամթերքի վերաբերյալ դրական եզրակացություն ստանալուց հետո է սննդամթերքը համարվում հատուկ նշանակության սննդամթերք:

6. Որոշման նախագծի 9-րդ կետի 2-րդ ենթակետում  (համապատասխանաբար նաև հավելված 2-ում) ներկայացված նշված «լաբորատոր փորձաքննության արձանագրությունների» արտահայտությունը փոխարինել «լաբորատորիաների փորձարկման արձանագրությունների» արտահայտությամբ:

7. Որոշման նախագծով հաստատված հավելվածի 13-րդ և 14-րդ կետերում նշված ժամկետները նպատակահարմար է ներկայացնել աշխատանքային օրերով:
	1.Առաջարկությունը չի ընդունվել:

2.Առաջարկությունն ընդունվել է:

3.Առաջարկությունն ընդունվել է:

4.Առաջարկությունն ընդունվել է:

5.Առաջարկությունն ընդունվել է:

6.Առաջարկությունը չի ընդունվել:

7.Առաջարկությունն ընդունվել է:


	1.Նախագիծը մշակված է հիմք ընդունելով «Սննդամթերքի անվտանգության մասին» ՀՀ օրենքի 1-ին հոդվածի պահանջները, որով  կարգավորվում է սննդամթերքի (այդ թվում և հատուկ նշանակության սննդամթերքի), ներմուծման, արտահանման, արտադրության, մշակման, վերամշակման, փաթեթավորման, մակնշման, փոխադրման, պահման, իրացման փուլերը: Ինչ վերաբերում է տեխնիկական կանոնակարգերով սահմանված դեպքերի (համապատասխանութան պարտադիր գնահատման ենթակա արտադրանքը պետք է ուղեկցվի համապատասխանության սերտիֆիկատով կամ համապատասխանության հայտարարագրով միայն իրացման փուլում)` քանի որ «Տեխնիկական կանոնակարգման մասին» ՀՀ նոր օրենքը չի տարածվում սննդամթերքի ոլորտի վրա, հետևաբար սննդամթերքին առնչվող հարցերը չեն կարող կանոնակարգվել «Տեխնիկական կանոնակարգման մասին» ՀՀ օրենքով:

2.Նախագիծում կատարվել է փոփոխություն` համաձայն «Սննդամթերքի անվտանգության մասին» ՀՀ օրենքի պահանջների:  

3.Նախագծում կատարվել է համապատասխան փոփոխություն` կետը վերախմբագրվել է: 

4.Նախագծում կատարվել է փոփոխություն` հանձնաժողովին առնչվող 6-րդ և 7-րդ կետերը հանվել են: 

5.Նախագծում կատարվել է համապատասխան փոփոխություն:

6.Նախագիծը մշակված է հիմք ընդունելով «Սննդամթերքի անվտանգության մասին» ՀՀ օրենքի 15.1 հոդվածը: 

7.Նախագծում կատարվել է համապատասխան փոփոխություն:



	ՀՀ ֆինանսների նախարար 15.10.2012թ. 

թիվ 4/4.3-1/13343-12

գրություն 
	1. Նախագծով հաստատվող կարգի 8-րդ կետի համաձայն, հատուկ նշա​նա​կու​​թյան սննդա​մթերք արտադրող և (կամ) ներմուծող անհատ ձեռնարկատերը կամ իրավա​բա​նա​​կան անձը կամ վերջինիս լիազոր ներկայացուցիչը Հայաստանի Հանրապետության առող​ջա​​պա​հու​թյան նախարարություն է ներկայացնում հատուկ նշանակության սննդամթերքի վերա​​բեր​յալ մաս​նագիտական եզրակացություն ստանալու հայտը` համաձայն նույն որոշման հավել​​ված N 2-ով հաստատված ձևի, մինչդեռ հավելված N 2-ը սահմանում է միայն Հայաստանի Հան​​րա​պետու​թյունում արտադրվող հատուկ նշանակության սննդամթերքի վերաբերյալ մաս​նա​​գի​տա​կան եզրակացություն ստանալու հայտի ձևը:
Հաշվի առնելով վերոնշյալը` առաջարկում ենք նախագծով հաստատվող կարգի 8-րդ կետում կատարել համապատասխան հստակեցումներ:

2. Նախագծով հաստատվող կարգի 9-րդ և 11-րդ կետերով սահմանվում են հատուկ նշանակության սննդամթերքի վերաբերյալ մասնագիտական եզրակացություն ստանալու հայ​տե​րին կից ներկայացվող փաստաթղթերի ցանկերը:
Հաշվի առնելով այն հանգամանքը, որ անհրաժեշտ փաստաթղթերի վերոնշյալ ցան​կերը բավա​կան ընդգրկուն են, ինչպես նաև այն, որ հանրապետությունում իրականացվում է գոր​ծա​րար միջավայրի բարելավման միջոցառումների ծրագիր, որի առանձին ուղղություն է հան​դի​սա​նում պետական կառավարման մարմիններին ներկայացվող փաստաթղթերի կրճատումը` առա​ջարկում ենք քննարկել նշյալ փաստաթղթերի հնարավորին չափ կրճատման նպատա​կա​հար​մարության հարցը և այդ հարցում արտադրող և ներմուծող տնտեսվարող սուբյեկտների նկատմամբ սահմանել միասնական մոտեցում:
	1. Առաջարկությունն ընդունվել է:

2. Առաջարկությունն ընդունվել է:


	1. Նախագծում կատարվել է համապատասխան փոփոխություն:

2. Նախագծում կատարվել է համապատասխան փոփոխություն:



	ՀՀ արդարադատության նախարարի 09.11.2012թ. թիվ 01/7006-12 գրության
	1. Նախագիծը համապատասխանում է Հայաստանի Հանրապետության Սահմանադրությանը: 
2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծով հաստատվող կարգի 3-րդ կետում պարզաբանման կարիք ունի «դրական կամ դրական մասնագիտական եզրակացության տրամադրման» արտահայտությունը, մասնավորապես՝ պարզ չէ, թե բացի մասնագիտական եզրակացությունից խոսքն ինչ այլ դրական եզրակացության մասին է: Այդ առումով նախագիծը չի համապատասխանում «Սննդամթերքի անվտանգության մասին» ՀՀ օրենքի 2-րդ հոդվածի 1-ին մասի 5-րդ պարբերության պահանջներին, որոնց համաձայն՝ ՀՀ կառավարության կողմից սահմանված կարգով տրվում է դրական մասնագիտական եզրակացություն:
3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված չեն: Այսպես՝  նախագծի 1-ին կետի 3-րդ ենթակետի կապակցությամբ հայտնում ենք, որ ներկայացված նախագծի հետ հավելված 3-ը կցված չէ:
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները մասամբ պահպանված չեն: Այսպես՝ 

1/ նախագծի նախաբանում «2-րդ հոդվածի 4-րդ մասը» բառերն անհրաժեշտ է փոխարինել «2-րդ հոդվածի 1-ին մասի 5-րդ պարբերությունը» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները,

2/ կարգի 3-րդ կետից անհրաժեշտ է հանել «առողջապահության ոլորտի պետական կառավարման լիազոր մարմինը» բառերը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները,

3/ կարգի 11-րդ կետի կապակցությամբ գտնում ենք, որ ՀՀ առողջապահության նախարարի կողմից պետք է հաստատվի միայն հատուկ նշանակության սննդամթերքի վերաբերյալ մասնագիտական եզրակացության ձևը, իսկ եզրակացությունը տրամադրելու մերժման հիմքերը կնախատեսվեն նույն եզրակացության մեջ, 

4/ նախագծով հաստատվող հավելված 2-ի վերնագիրն անհրաժեշտ է խմբագրել և համապատասխանեցնել նախագծի 1-ին կետի 2-րդ ենթակետով սահմանված դրույթներին՝ համաձայն «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջների:

7. Նախագիծն անհրաժեշտ է համապատասխանեցնել սույն եզրակացության 2-րդ, 4-րդ և 6-րդ կետերին: 
	2.Առաջարկությունն ընդունվել է:

4. Առաջարկությունն ընդունվել է:

6.  Առաջարկություններն ընդունվել են:

7.Առաջարկությունն ընդունվել է:


	2.Նախագծում կատարվել է համապատասխան փոփոխություն:

4.Նախագծում կատարվել է փոփոխություն` 1-ին կետի 3-րդ ենթակետը հանվել է: 

6. Նախագծում կատարվել են համապատասխան փոփոխություններ:

7. Նախագծում կատարվել են համապատասխան փոփոխություններ:

	ՀՀ վարչապետի 2012 թվականի դեկտեմբերի 11-ի թիվ 02/23.8/17986-12 հանձնարարական,

ՀՀ կառավարության աշխատակազմի 

ֆինանսատնտեսագիտական վարչության եզրակացություն 


	1. «Սննդամթերքի անվտանգության մասին» Հայաստանի Հանրապետության օրենքի 2-րդ հոդվածի 1-ին մասի 5-րդ պարբերությունը ենթադրում է, որ հատուկ նշանակության սննդամթերքն այն սննդամթերքն է, որն ունի նաև առողջապահության ոլորտի պետական կառավարման լիազոր մարմնի կողմից Հայաստանի Հանրապետության կառավարության սահմանած կարգով տրված դրական մասնագիտական եզրակացություն: Բայց այս կարգով սահմանվում է, թե ինչպես է մասնագիտական եզրակացություն տրվում, սակայն թե ինչպես է դրական մասնագիտական եզրակացություն տրվում կարգում հստակ չէ: 


Առաջարկվում է կարգում հստակ սահմանել այն պահանջները, որոնց բավարարման դեպքում տրվելու է դրական մասնագիտական եզրակացություն և այն դեպքերը որոնք հիմք են հանդիսանալու բացասական մասնագիտական եզրակացություն տալու համար:

2. Հստակեցնել նաև կարգում դրական մասնագիտական եզրակացություն չտալու դեպքում ինչպես է լուծվելու հարցը` տրվելու է բացասական մասնագիտական եզրակացությունը, հայտը մերժվելու է թե այլ լուծում է տրվելու:

3.  Կարգի N1 հավելավծի 7-րդ կետի 1-ին ենթակետով նշված սննդամթերքի որակն ու անվտանգությունը հավաստող փաստաթղթերի, լաբորատոր փորձաքննության արձանագրությունների կամ եզրակացությունների պատճենները ունեն ընդհանրական բնույթի նկարագիր, որը հետագայում կարող է ավելորդ փաստաթղթերով ծանրաբեռնվածություն առաջացնել և լրացուցիչ փաստաթղթերի պահանջներով ձձգել գործընթացը: ՈՒստի առաջարկվում է կարգում սպառիչ սահմանել այն փաստաթղթերը, որոնք դիտարկվում որպես են որակի ու անվտանգության հավաստում և հստակ նշել այն լաբորատոր փորձաքննությունները, որոնց արձանագրությունների կամ եզրակացությունների պատճենները անհրաժեշտ են:

4. Առաջարկվում է կարգի N1 հավելավծի 9-րդ և 10-րդ կետերով սահմանված ժամկետները կրճատել: Մասնավորապես` 9-րդ կետում, քանի որ հայտի ձևը հասանելի է և փաստաթղթերի ցանկն արդեն իսկ պետք է նախօրոք հստակ սահմանված լինի ըստ վերը նշված առաջարկի, ուստի եթե հայտը կամ փաստաթղթերի ցանկն ամբողջական չէ, ապա դա պետք է դիտարկել որպես վրիպում կամ տեխնիկական սխալ, որն ուղղելու համար 10 օրվա անհրաժեշտություն չկա: Առաջարկվում է ուղղման համար հատկացնել 3 աշխատանքային օր:

Իսկ քանի որ ըստ Կարգի տրամաբանության, պետք է կատարվի միայն փաստաթղթային ուսումնասիրություն, քանի որ հայտին կից պահանջվում են միայն փաստաթղթեր (սննդամթերքի փաթեթավորման, սպառողական տարայի, պիտակի, օգտագործման հրահանգի (ներդիր-թերթիկը) ձևանմուշները նույնպես ըստ կարգի տրամաբանության չեն ենթադրում լաբարատոր փորձաքննությունների անցկացում), ուստի առաջարկվում է մասնագիտական եզրակացության համար 30 օրվա փոխարեն սահմանել 5 աշխատանքային օր:

5. Առաջարկվում է դիտարկել N 2 հավելվածով ներկայացվող հայտի 5-րդ կետը վերաշարադրելու հարցը, քանի որ, եթե հայտը կոչվում է <<Հայտ... մասնագիտական եզրակացություն ստանալու մասին>>, ուստի ենթադրվում է, որ հայտի նպատակը մասնագիտական եզրակացություն ստանալն է, փոխարենը հայտում չի երևում թե կոնկրետ ինչ հատուկ նշանակության սննդամթերքի համար է ներկայացված հայտը:

6. Առաջարկվում է նաև մեկ անգամ ևս քննարկել ՀՀ էկոնոմիկայի նախարարության և ՀՀ ԳՆ սննդամթերքի անվտանգության պետական ծառայության հետ:


	1.Առաջարկությունն ընդունվել է:

2.Առաջարկությունն ընդունվել է:

3.Առաջարկությունն ընդունվել է:

4.Առաջարկությունն ընդունվել է:

5.Առաջարկությունն ընդունվել է:

6.Առաջարկությունն ընդունվել է:


	1. Նախագծում կատարվել համապատասխան փոփոխություն` հստակեցվել է, որ ՀՀ առողջապահության նախարարության կողմից տրամադրվելու է հատուկ նշանակության սննդամթերքի վերաբերյալ դրական մասնագիտական եզրակացություն: 

  Նախագծում ավելացվել է նոր բաժին, որտեղ սահմանված են  հատուկ նշանակության սննդամթերքի վերաբերյալ դրական մասնագիտական եզրակացություն ստանալու մասին հայտի  մերժման հիմքերը:
2.Նախագծի 13-րդ և 14-րդ կետերում կատարվել են համապատասխան փոփոխություններ` դրական մասնագիտական եզրակացություն չտալու դեպքում տրամադրվելու է հատուկ նշանակության սննդամթերքի վերաբերյալ դրական մասնագիտական եզրակացություն ստանալու մասին հայտի մերժման մասին որոշում:

3.Նախագծում կատարվել են փոփոխություններ` որակն ու անվտանգությունը հավաստող փաստաթղթերը ներկայացնելու պահանջը հանվել է` հաշվի առնելով ՀՀ ԳՆ ՍԱՊ ծառայության առաջարկը:
4.Նախագծի 12-րդ և 13-րդ կետերում կատարվել են համապատասխան փոփոխություններ:

5.Նախագծի N 2 հավելվածով ներկայացվող հայտի 5-րդ կետում կատարվել է համապատասխան փոփոխություն` լրացվել է «հատուկ նշանակության սննդամթերքի անվանումը» բառերը:

6. ՀՀ առողջապահության նախարարի 2012 թվականի դեկտեմբերի 21-ի թիվ ԴԴ/04/12959-12 գրությամբ նախագծի լրամշակված տարբերակը քննարկվել է ՀՀ էկոնոմիկայի նախարարության և ՀՀ ԳՆ սննդամթերքի անվտանգության պետական ծառայության հետ:

	ՀՀ ԳՆ սննդամթերքի անվտանգության պետական ծառայության պետ
27.12.2012թ.

թիվ 01/14.3/2392-12 գրություն
	1. 3-րդ մասի 6-րդ կետը խմբագրել հետևյալ բովանդակությամբ` «Հատուկ նշանակության սննդամթերքի վերաբերյալ դրական մասնագիտական եզրակացությունը տրամադրվում է դրանց կլինիկական հետազոտությունների (փորձարկումների) արդյունքում գիտականորեն հիմնավորված չափանիշների հիման վրա արդյունավետության` ՀՀ օրենսդրության, իսկ դրա բացակայության դեպքում Հայաստանի Հանրապետության միջազգային պայմանագրերով ընդունված նորմերին և ստանդարտներին համապատասխան», քանի որ սույն կարգի կլինիկական հետազոտություն (փորձարկում)` հասկացության սահմանման  մեջ ներառված է նաև սննդամթերքի անվտանգությունը, ուստի կրկնություն է,  և անհրաժեշտություն չկա նորից ներկայացնելու որակի և  անվտանգության մասին հաստատող փաստաթղթեր,
2. 3-րդ մասի 8-րդ կետի «միջազգային պայմանագրերով երկկողմանի ճանաչում ունեցող երկրներում իրականացված հետազոտությունների» բառերից  հետո լրացնել «արդյունքների եզրակացությունը» բառերը, 
3. 10-րդ կետից հանել 1) և 4) ենթակետերը, քանի որ «Սննդամթերքի անվտանգության մասին» Հայաստանի Հանրապետության օրենքի 2-րդ հոդվածի 1-ին մասի 5-րդ պարբերությունը սահմանում է, որ հատուկ նշանակության սննդամթերքն այն սննդամթերքն է, որն ունի  առողջապահության ոլորտի պետական կառավարման լիազոր մարմնի կողմից Հայաստանի Հանրապետության կառավարության սահմանած կարգով տրված դրական մասնագիտական եզրակացություն, այսինքն` տվյալ սննդամթերքը իր արդյունավետությամբ համապատասխանում է հատուկ նշանակության սննդամթերքին թե ոչ, բացի դա ՀՀ կառավարության 2002 թվականի հունվարի 24-ի «Հայաստանի Հանրապետությունում նոր դեղերի կլինիկական հետազոտությունների անցկացման կարգը հաստատելու մասին» N63 որոշմամբ սահմանված կարգի համաձայն իրականացվող կլինիկական հետազոտությունները  ներառում են  նաև սննդամթերքի անվտանգությունը,
4. 16-րդ կետի 1) ենթակետը շարունակել հետևյալ բառերով` « ,որոնք  չեն լրացվել և/կամ վերացվել 12-րդ կետում նշված ժամկետում»:


	1. Առաջարկությունն ընդունվել է 

2. Առաջարկությունն ընդունվել է

3. Առաջարկությունն ընդունվել է

4.Առաջարկությունն ընդունվել է
	1. Նախագծի 6-րդ կետում կատարվել է համապատասխան փոփոխություն: 
2.Նախագծի 8-րդ կետում կատարվել է համապատասխան փոփոխություն:

3. Նախագծի 10-րդ կետից հանվել են 1) և 4) ենթակետերը:  

Միաժամանակ հարկ է նշել, որ ՀՀ կառավարության 2002 թվականի հունվարի 24-ի «Հայաստանի Հանրապետությունում նոր դեղերի կլինիկական հետազոտությունների անցկացման կարգը հաստատելու մասին» N63 որոշմամբ սահմանված կարգի համաձայն իրականացվող կլինիկական հետազոտությունները չեն ներառում սննդամթերքի անվտանգությունը:

4.Նախագծի 16-րդ կետի 1-ին ենթակետում կատարվել է համապատասխան փոփոխություն: 

	ՀՀ էկոնոմիկայի նախարար 09.01.2013թ. 

թիվ 01/17.4/12-13

գրություն
	«Հատուկ նշանակության սննդամթերքի վերաբերյալ դրական մասնագիտական եզրակացության տրամադրման կարգը հաստատելու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունը դիտողություններ և առաջարկություններ չունի: 


	
	

	ՀՀ վարչապետի 2013 թվականի հունվարի 31-ի թիվ 02/23.8/1252-13 հանձնարարական,

ՀՀ կառավարության աշխատակազմի իրավաբանական վարչության եզրակացությունը

	1. Նախագծի Հավելված 1-ի 1-ին կետի ձևակերպումը խնդրահարույց է «Սննդամթերքի անվտանգության մասին» Հայաստանի Հանրապետության օրենքի 2-րդ հոդվածի 1-ին մասի 5-րդ պարբերության տեսանկյունից: Համաձայն Հավելվածի կարգով կարգավորվում են հատուկ նշանակության սննդամթերքի վերաբերյալ դրական մասնագիտական եզրակացություն տրամադրելու հետ կապված հարաբերությունները, առ այն, որ տվյալ սննդամթերքն իր առանձնահատուկ բաղադրության կամ սննդային հատկություններով տարբերվում է սովորական սպառման համար նախատեսված սննդամթերքից, ունի բուժիչ հատկություններ և (կամ) բավարարում է խախտված մարսողական ու նյութափոխանակման համակարգ ունեցող մարդկանց, մարմնական (ֆիզիոլոգիական) հատուկ վիճակում գտնվող մարդկանց, որոնց համար հատկապես օգտակար է սննդի մեջ որոշակի նյութերի վերահսկվող քանակով սպառումը, առողջ մանուկների և երեխաների պահանջները, մինչդեռ համաձայն օրենքի վերոնշյալ դրույթի հատուկ նշանակության սննդամթերքը դա սննդամթերք է, որն իր առանձնահատուկ բաղադրության կամ սննդային հատկություններով տարբերվում է սովորական սպառման համար նախատեսված սննդամթերքից և ունի առողջապահության ոլորտի պետական կառավարման լիազոր մարմնի կողմից Հայաստանի Հանրապետության կառավարության սահմանած կարգով տրված դրական մասնագիտական եզրակացություն առ այն, որ տվյալ սննդամթերքն ունի բուժիչ հատկություններ և (կամ) բավարարում մարդկանց թվարկված պահանջներին: Վերոգրյալից հետևում է, որ մասնագիտական եզրակացությունը օրենքիւ տրամաբանությամբ չի անդրադառնում սննդամթերքի առանձնահատուկ բաղադրության կամ սննդային հատկություններով սովորական սպառման համար նախատեսված սննդամթերքից տարբերելուն:
2. Նախագծի Հավելված 1-ի 2-րդ կետի համաձայն հատուկ նշանակության սննդամթերքը Հայաստանի Հանրապետության տարածքում թույլատրվում է ներմուծել, արտահանել, արտադրել, մշակել, վերամշակել, փաթեթավորել, մակնշել, փոխադրել, պահել, իրացնել (սննդի շղթայի բոլոր փուլերում)՝ դրական մասնագիտական եզրակացության առկայության դեպքում: Նման ձևակերպումը կարող է շփոթություն առաջացնել, քանի որ օրենքի ընդհանուր տրամաբանության համաձայն չի արգելվում արտադրել վերոնշյալ չափանիշներին համապատասխանող սննդամթերք, այլ միայն առանց եզրակացության և այլ անհրաժեշտ փաստաթղթերի մակնշել սննդամթերքը, քանի որ նման պարագայում այն կհամարվի կեղծ՝ «Սննդամթերքի անվտանգության մասին» ՀՀ օրենքի 2-րդ հոդվածի 1-ին մասի համաձայն: Այս առումով առաջարկում ենք հստակեցնել դրույթը:
3. Նախագծի Հավելված 1-ի 6-րդ կետից անհասկանալի է, թե ով և ինչ կարգով է որոշելու այն չափանիշները, որոնց հիման վրա անցկացվելու է փորձարկումը, և դրանց գիտական հիմնավորվածությունը: Միաժամանակ ՀՀ կողմից ստորագրված միջազգային պայմանագրերը ունեն ավելի բարձր իրավական ուժ, քան ՀՀ այլ իրավական ակտերը, բացառությամբ Սահմանադրությունից:
4. Նախագծի Հավելված 1-ի 7-րդ կետում նշվում է, որ կլինիկական հետազոտությունները անցկացվում են համաձայն ՀՀ կառավարության 2002 թվականի հունվարի 24-ի N 63 որոշմամբ սահմանված կարգի, մինչդեռ նշված կարգը կարգավորում է միայն նոր դեղերի կլինիկական հետազոտությունների անցկացման կարգը և չի անդրադառնում սննդամթերքին:
5.Նախագծից պարզ չէ, թե նաև արդյոք գանձվելու է վճար համապատասխան եզրակացության տրամադրման համար:


	1.Առաջարկությունն ընդունվել է
-
2.Առաջարկությունն ընդունվել է
3. Առաջարկությունն ընդունվել է
4.Առաջարկությունն ընդունվել է

5. Առաջարկությունն ընդունվել է

	1.Նախագծում կատարվել է համապատասխան փոփոխություն: 
2.Նախագծից հանվել է 2-րդ կետը, քանի որ ըստ էության այդ կետի պահանջը արդեն իսկ սահմանված է «Սննդամթերքի անվտանգության մասին» ՀՀ օրենքով:  
3.Նախագծի հավելված 1-ի 6-րդ կետը վերախմբագրվել է:
4.Նախագծից հանվել է 7-րդ կետը: 

5.Նախագծի Հավելված 1-ի 13-րդ կետում հստակեցվել է, որ հատուկ նշանակության սննդամթերքի վերաբերյալ դրական մասնագիտական եզրակացությունը տրամադրվելու է անվճար: 

